
Аднак фінансавы стан 
суб'ектаў гаспадарання моцна 
залежыць ад сітуацыі ў эка-
номіцы, якая сёлета спрыяла 
далёка не ўсім.

КарыКатура  
на савецКую мадэль 
Кіравання

Чарговая працоўная па-
ездка кіраўніка Беларусі ў 
Шклоўскі раён Магілёўскай 
вобласці мела галоўным выні-
кам загад «напружыць» прад-
прыемствы, у будаўніцтва і 
абсталяванне для якіх дзяржа-
ва ўклала сур'ёзныя грошы. 
Першым кандыдатам на тое 
з'яўляецца мясцовая папяро-
вая фабрыка «Спартак», агуль-
ная вартасць тэхнічнага пе-
раўзбраення і рэканструкцыі 
якой складае каля 338 мільяр-
даў рублёў у сённяшніх цэнах.

Наконт таго, якія цяпер 
прэферэнцыі атрымлівае 
прадпрыемства, і колькі па-
даткаў яно сплочвае ў бюджэт, 
нічога не паведамлялася. Ад-
нак такія-сякія высновы мож-
на зрабіць, грунтуючыся на 
звестках пра сярэдні заробак 
на «Спартаке». За студзень-
верасень 2011 ён складае 
сціплыя 1,7 мільёны рублёў. 
Такім чынам, пра паспяховас-

ць фабрыкі гаварыць пакуль 
што наўрад ці даводзіцца.

Праўда, ужо ў наступным 
годзе плануецца павялічыць 
сярэдні заробак удвая. Аднак, 
па-першае, застаецца пытан-
не, ці спраўдзяцца гэтыя на-
меры.

А, па-другое, невядома, які 
курс рубля да долара і еўра 
будзе ў 2012-м, і адпаведна ці 
будзе 3,5 мільёны Br у наступ-
ным годзе больш, чым 1,7 млн 
Br у гэтым.

Дарэчы, быў агучаны ад-
зін з новых накірункаў працы 
мадэрнізаванага «Спартака». 
Гэта вытворчасць санітарна-
гігіенічнай паперы (папросту 
туалетнай). Лукашэнка горача 
падтрымаў гэтую ідэю і нават 
даў адпаведныя даручэнні.

Дадзеная сітуацыя – своеа-
саблівая карыкатура на савец-
кую мадэль кіравання, якая 
дагэтуль пануе ў Беларусі. У 
СССР партыя і ўрад вызначалі 
цвікі якога памеру і ў якой 
колькасці павінен выпуска-
ць той ці іншы завод. Выгля-
дае, што ў сучаснай Беларусі 
без умяшальніцтва кіраўніка 

дзяржавы не вырашаецца на-
ват пытанне пра туалетную 
паперу. Пры такіх падыходах, 
колькі прадпрыемствы не ма-
дэрнізуй, эканамічная сістэма 
застанецца неэфектыўнай 
праз несамастойнасць ме-
неджменту. Да чаго даводзіць 
ручное кіраванне краінай, мы 
ўжо добра пабачылі сёлета.

Бюджэтныя грошы 
проста марнуюцца

Падчас знаходжання Лу-
кашэнкі на «Спартаке» ішла 
гаворка і пра іншае прадп-
рыемства – Шклоўскі завод 
газетнай паперы. Гэтае прад-
прыемства сёння адчувае 
сябе значна лепш, чым учора. 
Зусім нядаўна выдаўцы бела-
рускіх газет надта неахвотна 
куплялі шклоўскую паперу 
праз яе нізкую якасць. Аднак 
рэкордная дэвальвацыя руб-
ля змяніла сітуацыю. Замеж-
ная папера апынулася значна 
даражэйшая, і газеты мусілі 
заплюшчыць вочы на неда-
хопы айчыннага прадукту.  

а калі журналіст 
запярэчыў, што ў нікаля 
сарказі яйцы ёсць, 
беларускі прэзідэнт 
“прыгаварыў”: таксама 
няма”.

13 снежня расійскі тэле-
журналіст Сяргей Дарэнка 
ўзяў інтэрв’ю ў Аляксандра 
Лукашэнкі. Напярэдадні ён 
паразмаўляў з Еўрарадыё 
пра сваё бачанне гэтай раз-
мовы і пра настрой, з якім 
ехаў у Мінск. Пасля інтэрв’ю 
Дарэнка пакінуў у “Твітары” 
некалькі запісаў наконт таго, 
пра што размаўляў з бела-
рускім кіраўніком:

“Лукашэнка класны. Я 
намякнуў, што ў яго з Бела-
руссю, як з жонкай. Ён сказаў: 
ён бы вельмі гэтага хацеў”.

“Лукашэнка круты: ска-
заў, што ў еўрапейскіх ліда-
раў няма яйцаў. Я запярэчыў: 
у Сарказі ёсць. Лукашэнка 
прыгаварыў: і ў Сарказі няма!”

 
“Я два разы настойліва за-

пытаўся ў Лукашэнкі: “Пуцін 
хто?” Лукашэнка ўпарта два 
разы сказаў: “Я думаю пра яго 
тое ж самае, што і вы”.

 
Таксама Сяргей Дарэнка 

паведаміў на сваёй старон-
цы ў “Твітары”, што інтэрв’ю 
з Аляксандрам Лукашэнкам 
хоча даць у эфір у пятніцу 
а 17-й па маскоўскім часе. 
Тэкст інтэрв’ю з’явіцца на 
сайце rusnovosti.ru. 

Павел СвЯРДлОЎ,
http://euroradio.fm/ 

У  еўрапейсКіХ 
лідараў  

Няма  яйцаў!

тУалетНая  папера  
На  загад  “партыі  і  ўрадУ”
аляксандр лукашэнка 
запатрабаваў, каб 
мадэрнізаваныя 
прадпрыемствы не 
толькі працавалі без 
ільгот, але і давалі 
значныя прыбыткі 
дзяржаўнаму бюджэту.

Што  можа  выходзіць  з  імпартазамяшчэння…

ЗмІцеР вІНаГРаДаЎ, аКТывІСТ ПаРТыІ БНФ (мЯДЗел): 

“на  нашым  Курорце  няма  ні  нармальнай  вады,  
  ні  Каналізацыі”.

— Я думаю, што яшчэ як адмяжоўваецца. Заробкаў няма. 
Мільён — гэта ўжо добра. А можа быць і 800 тысяч, і 700. І што 
можна сабе дазволіць? Ніякага клопату з боку кіраўнікоў, 
каб іх павысіць заробкі. Не падабаецца — звальняйся. І 
акрамя гэтага хапае праблем. У Мядзеле адна з галоў-
ных праблем — кепская вада. Кажуць, птушкі вінава-
ты, што нашы азёры не вельмі чыстыя. Вада ў нас і 
смярдзючая, і ржавая. Ніякі бытавы фільтр не выт-
рымлівае. І фільтры нятанныя. Пяць долараў хапае на 
тыдзень ці на два. Трэба адстойваць тую ваду, асадак 
атрымліваецца. А калі ванну набраць, дык яна рудой ста-
новіцца, страшнай… Кажуць, ачышчальная станцыя каштуе 
дорага. Праграма прынята па аздараўленні Нарачы, а толку? 
Мы, мабыць, не ўключаны ў гэтую праграму. І яшчэ. Цэнтраль-
най каналізацыі няма. Стаяць новыя пасёлкі на берагах возера, 
і ў кожнага свая прыбіральня. Нехта ампоўвае, нехта — не. Не 
ведаю, аб чым думаюць улады, але дакладна не пра людзей.

ЗІНаІДа лЯльКевІч, НаСТаЎНІца (маЗыР): 

“вось  і  Катаемся  на  таБагане”. 
— Улада клапоціцца пра нас днём і ноччу, асабліва пра 

наша здароўе. А як адкрылі ў Мазыры гарналыжны цэнтр, дык 
клапаціцца сталі ў індывідуальным парадку: да кожнага пады-
ходзілі і прымушалі купляць білеты на табаган — гэта такія сан-
кі на рэйках. Ідзіце і катайцеся! Можаце не катацца, але білеты 
павінны купіць. І ніхто не адмовіўся ад такой прапановы, бо 
ўсе баяцца атрымаць меншую нагрузку ў наступным годзе ці 
яшчэ якую гадасць. Нам прама кажуць: калі вам нешта не па-
дабаецца, то будзеце працаваць мала. Вось і катаемся на таба-
гане. Дзякуй уладзе! Без нас, напэўна, гэты гарналыжны цэнтр 
зусім бы прагарэў. Прычым падобным клопатам  былі ахопле-
ны і сумежныя райцэнтры. Прывозілі аўтобусамі школьнікаў з 
Лельчыц і Жыткавіч. І яшчэ цікавая дэталь. Вісіць шыльда — 
“Адміністрацыя комплексу не нясе адказнасці за жыццё і зда-
роўе адпачываючых”. 

алеСь ПУшКІН, маСТаК (БОБР): 

“рэагаванне на праБлемы людзей ёсць”.
— Улада адчувае грань, калі цярпенне народа зменіцца 

незадавальненнем, таму стараецца аварыйнымі метадамі не-

шта рабіць. Напрыклад, у нашым птушніку, які яшчэ дабудоў-
ваецца, літаральна ў лістападзе заробак птушніц складаў пяць 
мільёнаў рублёў. Гэта сведчыць аб тым, што ўлада зразумела: у 
новым комплексе, куды ўбухана шмат грошай, назіралася вялі-
кая цякучка кадраў. Ніхто не хацеў працаваць. Колькі домікаў 
аграгарадка стаялі нежылыя. І таму, каб выратаваць сітуацыю, 
было зроблена такое фінансавае ўліванне. Гэта факт, які ў мяс-
тэчку ўсе абмяркоўваюць. Такім чынам, рэагаванне ёсць на 
праблемы людзей. 

валЯНцІНа КУДлацКаЯ, ГРамаДСКаЯ аКТывІСТКа 
(веРхНЯДЗвІНСК): 

“улада не хоча чуць пра сапраўдныя праБлемы”.
— Самыя нашы балючыя пытанні — пытанні жыллёва-

камунальнай гаспадаркі. Мы ведаем пра стан і водаправод-
ных, і каналізацыйных сетак. І літаральна на мінулым тыдні 
мікрараён у нас пацярпеў ад таго, што зноў нешта абрыну-
лася, разарвалася, і камунальшчыкі вымушаны былі выпраў-
ляць сітуацыю. На выключныя выпадкі ўладам даводзіцца 
рэагаваць. Але мне здаецца, што ўвага да гэтых праблем 
павінна быць больш сур’ёзнай на працягу многіх гадоў. Калі 
б раней больш грунтоўна займаліся гэтымі пытаннямі, то 
сёння, магчыма, не думалі б пра тое, што вады няма гара-
чай, а восенню неабходна пачынаць рамонтныя работы на 
цепласетках. І гэта тычыцца не толькі работы ЖКГ. Сённяшні 
склад кіруючых кадраў не адпавядае выклікам часу. Гэта не 
тыя спецыялісты, якія маглі б нешта прагназаваць, распра-
цоўваць нейкія планы, што пазбавілі б нас ад будучых праб-
лем. Улада — гэта служка народа. І яна павінна быць бліжэй 
да народа. І тыя сустрэчы і дні інфармавання, якія яна пра-
водзіць, — гэта ўсё для птушачкі. Аналізу ж таго, што кажуць 
людзі, няма. Самая галоўная праблема нашай улады — ад-
сутнасць дыялогу з людзьмі. Яна не наважваецца на тое, каб 
сапраўды пачуць аб праблемах. Людзі, якія спрабавалі па-
дымаць сур’ёзныя пытанні, нажывалі сабе праблемы. Таму 
мы размаўляем, як глухі з нямым. І ў такім фармаце адносін 
вінавата найперш улада. 

аПыТаННе ПРавёЎ ЗмІцеР ЗЯЗЮлЯ

Мясцовая ўлада не павінна адмяжоўвацца ад людс-
кіх праблем. Пра гэта нядаўна заявіў намеснік кіраўніка 
Адміністрацыі Прэзідэнта Валерый Міцкевіч па выніках 
рэспубліканскага маніторынгу работы дзяржорганаў са 
зваротамі грамадзян і юрыдычных асоб у эфіры тэлека-
нала “Беларусь-1”, паведамляе БелТА.

“Спецыялісты на месцах проста адмяжоўваюцца ад люд-
зей, усталёўваюць металічныя дзверы, кодавы замок, вы-
значаюць прыёмныя дні, але як туды трапіць — незразуме-
ла”, — канстатаваў Валерый Міцкевіч. Пры гэтым умяшанне 
кіраўнікоў высокага рангу ў праблемы мясцовага маштабу 
дазваляе вырашыць многія пытанні, якімі раённыя чыноўнікі 
не займаліся або дапускалі валакіту.

 аФІцыЙНа

ці  адмяЖоўваецца  ўлада  
ад  лЮдсКіХ  праБлем?

Вельмі часта ўлады вось так разумеюць свае ўзаемаадно- 
сіны  з  народам

Больш за тое, узнік дэфіцыт, 
бо праз абвал рубля шклоўс-
кае прадпрыемства пачало 
вельмі выгодна прадаваць 
сваю прадукцыю ў Казахстан. 
Трапіўшы ў лік экспарцёраў, 
завод адчуў пэўную палёгку, 
аднак ці надоўга?

Наогул дзяржаўныя інвес-
тыцыі ў мадэрнізацыю прадп-
рыемстваў далёка не заўсёды 

маюць плён. Да прыкладу, 
віцэ-прэм'ер Сяргей Румас 
скардзіўся, што 25 мільярдаў, 
укладзеныя за тры гады ў ба-
ранавіцкі «Бархім», фактычна 
пайшлі на вецер. Гэты і шэраг 

іншых падобных фактаў ізноў 
жа сведчаць пра тое, што чы-
ноўнікі з большага кепскія 
бізнесмены. Часта бюджэтныя 
грошы пад выглядам перспек-
тыўных інвестыцый папросту 

марнуюцца.
Кіраўніцтва краіны най-

перш павінна вырашаць не 
праблемы кожнага прадпры-
емства паасобку, а стварыць 
спрыяльныя ўмовы для развіц-
ця ўсіх. Гэта даступныя крэды-
ты і мінімальная бюракратыя, 
стабільны рубель і разумнае 
заканадаўства. Ніводнае з 
гэтых пытанняў на сённяшні 
дзень не вырашанае. Таму 
агульны стан эканомікі і асоб-
ны большасці суб'ектаў гаспа-
дарання – мадэрнізаваных і не 
– варты жалю.

І калі так справа пойдзе да-
лей, санітарна-гігіенічная папе-
ра, якую плануецца вырабляць 
на «Спартаке», не выключана, 
можа быць выкарыстаная ў 
якасці сыравіны для друку на-
цыянальнай валюты...

валЯНцІН Сыч

тУалетНая  папера На  
загад  “партыі  і  ўрадУ”

Заканчэнне. 
Пачатак  на  стар. 1

Валавы замежны доўг Беларусі за дзе-
вяць месяцаў 2011 года ўзрос на 4,1 млрд 
долараў, або на 14,5%. На 1 кастрычніка ён 
склаў 32,5 млрд долараў. 

Як паведамілі БелаПАН ў Нацыянальным 
банку, у трэцім квартале знешні доўг знізіўся 
на 585,4 млн долараў, або на 1,8% у параўнан-
ні са звесткамі за другі квартал.

У разліку на душу насельніцтва валавы 
знешні доўг на 1 кастрычніка склаў 3440 даля-
раў супраць 2995 на 1 студзеня 2011 года. 

Пры гэтым замежны доўг органаў дзяржаў-
нага кіравання за студзень-верасень узрос на 
18,2% і дасягнуў 11,9 млрд.

Запазычанасць камерцыйных банкаў уз-
расла за дзевяць месяцаў на 17,3% да 6,75 
млрд долараў.

Знешні доўг іншых сектараў эканомікі склаў 
11 млрд 634,5 млн, павялічыўшыся на 17,4%.

Прамыя інвестыцыі (міжфірменнае крэды-
таванне) узраслі на 11,2% да 917,9 млн. дола-
раў на 1 кастрычніка 2011 года.

Паводле звестак Нацбанка, на абслугоўван-
не знешняга доўгу за дзевяць месяцаў было 
выдзелена 4 млрд. 350,1 млн. долараў. Са зга-
данай сумы 3 млрд 585 млн долараў склалі вы-
платы па асноўным доўгу, а 765,1 млн долараў 
— плацяжы па працэнтах.

Тым чаСам

у Беларусі пашырылі 
спіс сацыяльна значных 
тавараў, кошты на якія 
рэгулюе дзяржава. раней 
у згаданым спісе было 
14 прадуктаў, цяпер 27. 
еўрарадыё параўнала, 
як змяніліся кошты 
на гэтыя тавары за 
крызіс, і аказалася, што 
сацыяльныя тавары 
падаражэлі... больш.

У жанчыны, якая выход-
зіць з крамы “Белая Русь”, 
пытаюся, што найбольш па-
даражэла за апошні час.

“Хлеб, малочныя выра-
бы, кава, гарбата, каўбасы”, 
— Наталля Іванаўна ў пер-
шую чаргу называе прадук-
ты, кошты на якія фарміруе 
дзяржава.

“На што найбольш заў-
важна паднялася цана?” — 
пытаюся ў жанчыны каля кра-
мы «Радзівілаўскі».

“Усё падаражэла нашмат, 
але найбольш заўважна — 
хлеб і малако”.

За кабетай з крамы выход-
зіць хлопец-студэнт. Сярод 
прадуктаў, на якія выраслі 
кошты, ён таксама называе та-

вары з “сацыяльна значнага” 
спісу:

“Кісла-малочныя і малоч-
ныя прадукты падаражэлі. 
Мяса вельмі падаражэла, і 
дастаць яго цяпер досыць 
складана”.

Цяпер кілаграм 
ялавічыны каштуе ад 
30 да 50 тысяч, а яшчэ ў 
сакавіку гэтае мяса абы-
ходзілася ў 15 тысяч за 
кілаграм. За літр малака 
ўвесну трэба было пла-
ціць 1790 рублёў, цяпер 
зацягне на 4,5 тысячы.

І гэты кошт на Мінс-
кім гарадскім малочным 
заводзе № 1 называюць 
заніжаным.

“ П р а д п р ы е м с т в а 
павінна набыць сыравіну 
за 2260 рублёў, а прадаць 
гатовы прадукт за 1900. 
Гэта жах! Як можна прада-
ць гатовы прадукт танней, 
чым мы набылі сыравіну 

для яго?” — адзначае супра-
цоўніца названага завода.

Як падлічыла Еўрарадыё, 
піва з вясны падаражэла менш, 
чым малако. Пры тым, што 
гэты прадукт не ўваходзіць у 
спіс сацыяльна значных. Увес-
ну бутэлька “Аліварыі” ў краме 
каштавала каля 3 тысяч, цяпер 

— каля 5-ці. То бок кошт піва за 
бутэльку вырас у 1,5 разу, а ма-
лако падаражэла больш чым у 
два разы. Вось вам і сацыяльна 
значны прадукт.

Вытворцы піва кажуць, што 
калі б напой уключылі ў лік сацы-
яльна значных, то кошты на яго 
былі б такія ж самыя, як і цяпер.

“Піва засталося б на тым жа 
ўзроўні, кошты былі б такія ж, 
як сёння”, — адказвае супра-
цоўніца кампаніі “Крыніца”.

“Піва і малако зараз каштую-
ць аднолькава. Затое кошты на 
бананы з вясны не змяніліся: 
як каштавалі па 8-9 тысяч, так 
і каштуюць”, — кажа прадаўш-
чыца ў краме “Белая Русь”.

Сярод прадуктаў, якія най-
больш падаражэлі, з 10 апыта-
ных Еўрарадыё пакупнікоў 9 
называюць пазіцыі з “сацыяль-
нага” спісу. Цяпер у гэты спіс 
збіраюцца дабавіць сасіскі, 
пяльмені, фарш, сыры, рыбу, 
каву, гарбату.

аРцём маРТыНОвІч,  
http://euroradio.fm/

малаКо падараЖэла ў два разы,  
піва — У паўтара

а “сацыяльна значная” ялавічына вырасла ў цане ўтрая.

замеЖНы доўг КраіНы дасягНУў 32,5$ мільярда

А зусім нядаўна абяцалася, 
што кошты на малако не бу-
дуць павышацца

тут і цяпер” падлічыла, наколькі 
святочныя забавы перад Калядамі 
і новым годам, разлічаныя на 
дзяцей, могуць “палегчыць” 
кішэню дарослым.

 
“На дзецях не эканомяць” — гэтая не-

бясспрэчная, але традыцыйная для боль-
шасці бацькоў устаноўка дазваляе нябла-
га зарабляць многім прадпрымальнікам. 
У прыватнасці, прадаўцам свята, або, як 
модна казаць на заходні манер, прад-
стаўнікам event-індустрыі. 

мІНСК: 

цырК  і  не  тольКі
У сталіцы самыя даступныя білеты на 

навагоднія дзіцячыя спектаклі (у Тэатр 
лялек, ТЮГ) каштуюць смешных па ця-
перашнім часе грошай — 5–12 тысяч 
рублёў. Таму яны ў першую чаргу пільну-
юцца небагатымі і шматдзетнымі сем’ямі 
і разыходзяцца вокамгненна, як толькі 
трапляюць у продаж.

Зрэшты, не меншым попытам ка-
рыстаюцца і квіткі ў Белдзяржцырк, 
нягледзячы на тое, што той пасля рэ-
канструкцыі перастаў быць бюджэ-
тнай забавай. Жадаючым наведаць, 
напрыклад, “Маскарад” давядзецца ад-

даць за білет ад 25 (апошнія рады, дзе 
без бінокля рэальна мала што бачна) да 
110 тысяч (першыя некалькі радоў), а 
тым, хто хоча пасядзець у ложы, — усе 
250–300 тысяч рублёў. Бясплатна з да-
рослым прапускаюць адно дзіця ва ўз-
росце да 3 год (без выдзялення малому 
асобнага месца). Ужо на пачатку снежня 
на навагоднія прадстаўленні квіткоў за-
сталося няшмат, а на некаторыя “зруч-

ныя” даты іх няма ўвогуле.
Аналагічная сітуацыя з галоўнай ёл-

кай краіны (ёю, па савецкай традыцыі, 
прызначана дрэва, усталяванае ў Палацы 
Рэспублікі). Нават пры тым, што дзіцячыя 
спектаклі пастаўлены тут на паток і іду-
ць тройчы ў дзень, усе білеты да новага, 
2012 года прададзены, а вось у студзені 
засталася пара вольных дзён і білеты па 
15 000–35 000.

Пакуль што рэальна трапіць і на  прад-
стаўленне ў малой зале Палаца Рэспуб-
лікі, аддаўшы 25 000 за білет.

Абяцаюць стаць аншлагавымі праг-
рама ў сталічным заапарку (а то ж, 
білет туды каштуе ўсяго 10 000 для да-
рослага і 8 000 для дзіцяці; дзеці да 5 
год праходзяць бясплатна), і навагодні 
экспрэс Дзіцячай чыгункі, білеты на 
які, коштам да 40 тысяч, збольшага ўжо 
раскуплены.

Тэатралізаваныя ранішнікі, што ад-
будуцца на іншых сталічных пляцоў-
ках, у прынцыпе, адрозніваюцца толь-
кі героямі немудрагелістых сюжэтаў і 
“цаной пытання” — ад 17 тысяч бела-
рускіх рублёў у ПК МТЗ да 35 у “Мінск-
Арэне”. Можна сумясціць прыемнае з 
карысным і, заплаціўшы 50–80 тысяч 
рублёў, завезці дзіця на навагоднюю 
праграму ў той ці іншы забаўляльны 
комплекс, што ёсць у некалькіх буй-
ных гандлёвых цэнтрах, а самім за 
гэты час дакупіць неабходнае да свя-
точнага стала.

заКазаць  дзеда  мароза…  
ў  станоўчым  сэнсе

 Ваш сын ці дачка верыць у Дзеда 
Мароза, але пазнае тату пад ватнай ба-
радой і ў чырвоным каўпаку? Не пытан-
не! Заказаць (у станоўчым сэнсе слова) 
казачнага “дзеда” можна ў некалькіх 
дзясятках святочных агенцтваў ці ў “ін-
дывідуалаў”. Праўда, майце на ўвазе, 
што менш як у 100 тысяч за выклік нава-
годніх персанажаў дамой не ўкласціся, 
нават калі запрашаць студэнтаў. Чым 
бліжэй навагодняя ноч, тым большы 
кошт паслуг: калі тыдзень таму за “кар-
паратыўнае” віншаванне ў дзіцячым 
садку артысты прасілі 200 тысяч, то ця-
пер — ужо 350–400.

КольКі аддадзім за дзіцячыя 

*Усе варыянты забаў прыведзены без кошту карнавальнага касцюма (сама 
менш 90 тысяч рублёў за гатовы, 50 тысяч — за той, які быў ва ўжытку, і ад 30 — 
за самаробны крэатыў а-ля мара даперабудовачных дзяцей “я буду сняжын-
кай” з марлі, футра, мішуры, нітак, клею і старых ёлачных цацак). Без кошту 
салодкіх падарункаў (цукровай ваты, мандарынаў), тэматычных сувеніраў 
і памятных фотаздымкаў, нарэшце, без уліку таго, што на навагоднія прад-
стаўленні зазвычай ходзяць усёй сям’ёй, больш-менш прыстойны варыянт ад 
айчынных вытворцаў абыдзецца ў 35–50 тысяч, а сапраўды яркі і якасны — у 
80—100. Калі ж скласці ўсе спадарожныя выдаткі, атрымаецца вынік ад 150–
200 тысяч рублёў да канца вашай зарплаты.

 Да  веДама

з мінска экскурсіі ў рэзідэнцыю 
пушчанскага дзеда мароза 

каштуюць цяпер 150–250 тысяч 
рублёў на чалавека без уліку 

ўваходнага білета і харчавання.

А  дзеці,  нягледзячы  ні  на  што,  жадаюць  сапраўднага  свята

Больш танным будзе толькі візіт з дзі-
цем у парк імя Горкага: наведванне домі-
ка Дзеда Мароза ў арганізаванай групе 
каштуе 10–15 тысяч рублёў, індывідуаль-
на — 45–65 тысяч.

“Я са сваімі (дзве дачкі і жонка) паеду 
сустракаць Новы Год у Мінск да сваякоў 
і загадзя прыкінуў, што на тры дні нам 
спатрэбіцца паўмільёна, і гэта без ней-
кай там раскошы, — дзеліцца сваімі пры-
кідкамі Арцём Саковіч з Гродна. — Адра-
зу 200 тысяч сястры аддамо за білеты ў 
цырк, плюс яшчэ малыя выпрасяць нешта 
купіць і паесці, дзесьці сотню — на “Мак-
дональдс”, ну і сваякам трэба падарункі 
купіць — не з пустымі ж рукамі паедзем”.

СвЯТа Па-За мКаДам: 

менш пантоў і выБару
Крыху менш давядзецца раскашэліц-

ца жыхарам рэгіёнаў, але не таму, што 
тамтэйшыя “дзяды Маразы” такія бяссрэ-
бранікі, а выключна па прычыне меншых 
маштабаў, меншай пафаснасці і невяліка-
га багацця выбару. Прыкладам, квіткі на 
навагоднюю праграму ў Гомельскім цыр-
ку каштуюць ад 25 да 76 тысяч рублёў, 
пры гэтым, хоць і без асобных  месцаў, 
дзецям уваход бясплатны да 5 гадоў (хіба 
ў сталіцы дзеці больш тоўстыя, ці што?). 

Паглядзець спектакль “Загадай жадан-
не” з роставымі лялькамі ў КЗ “Магілёў” 
жыхары і госці горада змогуць за 20 ты-
сяч рублёў, у  брэсцкім Тэатры лялек біле-
ты на навагоднія спектаклі  па 12 тысяч, у 
гродзенскім — 10 тысяч рублёў.

Асобная гаворка пра Брэстчыну і Ві-
цебшчыну, дзе прапісаліся ўласныя і 
надзвычай папулярныя навагоднія пер-
санажы — пушчанскі Дзед Мароз і Зюзя 
Паазёрскі. Экскурсія ў Белавежскую 
пушчу з наведваннем рэзідэнцыі Дзеда 
Мароза, а таксама доміка Снягуркі, вет-
рака, чароўнага калодзежа і адмысловага 
навагодняга музея плюс фота каля най-
вышэйшай у Еўропе 40-метровай 120-га-
довай елкі каштуюць у сярэднім 40—50 
тысяч рублёў, у залежнасці ад узросту на-
ведвальніка. Вопытныя месцічы, праўда, 
адзначаюць істотны мінус: калі прыехаць 
на сваім аўто, то будзе цяжка прыпарка-
вацца, і давядзецца чакаць аўтобуса, каб 
набралася экскурсійная група, але затое 
не трэба плаціць турагенцтвам за сумнеў-
най якасці паслугі.

З Мінска экскурсіі ў рэзідэнцыю пуш-
чанскага Дзеда Мароза каштуюць цяпер 
150–250 тысяч рублёў на чалавека без 
уліку ўваходнага білета і харчавання.

“назюзюКацца”…
У пастаўскую сядзібу зімовага бажас-

тва Зюзі Паазёрскага білеты па больш 
дэмакратычных коштах — 20 000 рублёў 

(экскурсіі з Мінска — ад 150 тысяч руб-
лёў), а забаўляльная праграма, калі ве-
рыць рэкламным буклетам і супрацоўні-
кам турагенцтваў, не менш насычаная. 
Зрэшты, як распавядаюць дасведчаныя 
бацькі, і тут ёсць свае падводныя камяні. 
“Летась мы са старэйшай дачкой з’ездзілі 
ў сядзібу да Зюзі, — прыгадвае віцяблян-
ка Іна Макарава. — Што я магу сказаць? 
Чаканняў было больш, чым саміх падзей. 
І гаворка нават не пра “камфартабельны” 
аўтобус, у якім мы трэсліся і мерзлі, а пра 
тое, што з антуражам супрацоўнікі пе-
растараліся, а з эмоцыямі дзеючых асоб, 
наадварот, недапрацавалі. Я разумею, 
што ўсе жывыя людзі, і ў гэтым канвееры 
стаміліся. Дык зрабіце вы прадстаўленні 
не штодня, знайдзіце дублёраў асноўным 
персанажам, але не дайце дзецям адчу-
ць, што Дзед Мароз нейкі лубачны і не-
сапраўдны! Тое, што ў мясцовай карчме 
дзеткам прапаноўвалі гарбату і пернікі, 
а дарослым — чарку і шкварку, таксама 
непрыемна ўразіла... Карацей, сёлета вы-
рашылі: лепш купім малодшаму сыну кас-
цюм яго любімага Спайдэрмена і аддамо 
больш грошай на дзетсадаўскі ранішнік”.

Так і напрошваецца выснова: безумоў-
на, на дзецях эканоміць нельга, але даз-
валяць зарабляць на сваіх дзецях абыяка-
вым чужынцам нельга тройчы. 

У рэшце рэшт, самі па сабе ніякія ман-
дарыны, цукеркі, падарункі, казачныя ге-
роі і вясёлыя спектаклі не прымусяць ма-
ленькага чалавека паверыць у навагоднія 
цуды, калі толькі мы самі не адключымся 
на хвілінку ад сусветнага і ўнутранага 
крызісу, укладзём, акрамя грошай, крыху 
любові і пяшчоты ў падарункі, і ўзгадаем, 
што самі калісьці — праўда-праўда! — ве-
рылі ў Дзеда Мароза…

вІКТОРыЯ ПРаКаПОвІч

Не – эКсКУрсіям  
ў сядзіБУ  

дзеда мароза
Казку ператварылі ў чыстыя заба-
боны.

Выкладчык Пінскай вышэйшай ду-
хоўнай семінарыі ксёндз Эдуард Мігай 
падчас правядзення набажэнства ў го-
мельскім касцёле падзяліўся ўражання-
мі ад паездкі ў так званую сядзібу Дзеда 
Мароза, якая знаходзіцца ў Белавежскай 
пушчы.

— Думаў убачыць там казку ў беларус-
кіх традыцыях, але, як выявілася, нічога 
нацыянальнага ў гэтай сядзібе амаль 
няма. 

Казку ператварылі ў чыстыя забабоны. 
Да прыкладу, паставілі скульптуры 12 ме-
сяцаў і кажуць, што трэба за іх патрымац-
ца і загадаць жаданне. Але ж гэта звычай-
нае пакланенне драўляным ідалам.

Практычна на кожным кроку там пра-
паноўваюць загадаць жаданне. Потым мы 
пачынаем думаць, што і Бог — гэта ўсяго 
толькі інструмент выканання жаданняў. 
А калі наша жаданне не выконваецца, ка-
жам, што Бога няма. Або млын, які нібыта 
перамолвае грахі. Мы доўга рыхтуем дзя-
цей да таемства споведзі, а яны прыязд-
жаюць да Дзеда Мароза, і ім кажуць: нічо-
га рабіць не трэба, проста дакраніцеся да 
млына. Людзі ідуць і дакранаюцца. Добра, 
што ў іх ёсць жаданне пазбавіцца ад гра-
хоў. Але праблема ў тым, што яны дакра-
наюцца да млына, а грахі застаюцца!

Калі мы пачынаем верыць ва ўсё гэта, 
то прымаем забабоны, яны пачынаюць 
дзейнічаць у нашым жыцці. Узнікае апан-
танасць, мы ўваходзім у гэты праклён, 
аддаляемся ад Бога. А значыць, слабее 
наша духоўнае жыццё, мы перастаем 
быць з Божай ласкай, робімся безаба-
роннымі перад злымі сіламі і ўпадаем у 
страшныя грахі. Не варта забываць, што 
як у Бога ёсць план па выратаванні чала-
века, так ёсць і план дэмана, каб чалавека 
знішчыць.

Таму не раю адпраўляць дзяцей на 
экскурсію ў сядзібу Дзеда Мароза разам 
з класам або іншымі групамі. Можна ба-
цькам паехаць разам з дзецьмі, каб ім усё 
правільна растлумачыць, абараніць ад 
падману.

Так, дзеці хочуць верыць у Дзеда Ма-
роза, але потым прыходзіць момант, калі 
яны разумеюць, што гэта няпраўда, і ў 
дзяцей узнікае пустата. У што тады веры-
ць? Яны адчуваюць сябе падманутымі, на-
дыходзіць расчараванне. 

Таму лепш расказаць дзецям пра свя-
тога Мікалая. Пра тое, што быў такі чала-
век, біскуп, які дапамагаў людзям, дарыў 
ім падарункі. 

Дзеці ў пэўным узросце ўжо бываюць 
па-свойму дарослымі, таму можна гава-
рыць з імі як з дарослымі.

kp.by

НавагодНія радасці

Дзед  Мароз  усё  ж  гэта  не  Бог

10 снежня 1948 года ў парыжы 
Беларуская сср устрымалася пры 
галасаванні за прыняцце усеагуль-
най дэкларацыі правоў чалавека. 
напярэдадні 10 снежня 2011 года 
праваабаронцы заявілі, што 
адыходзячы год стаў крызісным у 
сферы правоў чалавека ў Беларусі.

ініцыятыва Караецца
— З пункта гледжання правоў чалаве-

ка, узроўню рэпрэсій гэты год самы цяжкі 
ў гісторыі незалежнай Беларусі, — кажа 
старшыня Беларускага Хельсінкскага ка-
мітэта Алег Гулак. — Упершыню мы ўба-
чылі сістэмны націск на праваабаронцаў, 
палітыкаў, журналістаў і адвакатаў: турэм-
ныя тэрміны, прэсінг на СМІ, ператрусы, 
пазбаўленне ліцэнзій, арышт кіраўніка 
«Вясны» Алеся Бяляцкага.

Беларускія ўлады, здаецца, баяцца 
самога словазлучэння "правы чалавека". 
Праваабаронцам у Брэсце, Віцебску, Го-
мелі, Маладзечне не дазволілі правесці 
10 снежня пікеты, прысвечаныя міжна-
роднаму Дню правоў чалавека. Адмовы 
чыноўнікаў напісаны быццам бы пад 
капірку: "у сувязі з невыкананнем заяўні-
камі патрабаванняў закона "Аб масавых 
мерапрыемствах". Каб правесці нават 
невялікае мерапрыемства, арганізатары 
павінны заключыць дамовы з міліцыяй, 
“хуткай дапамогай” і камунальнымі служ-
бамі. Аднак, па словах праваабаронцаў, 
зрабіць гэта практычна немагчыма — 
усюды адмовы.

— Увесь апошні год мы жывём у сіту-
ацыі "надзвычайнага" ўмяшання з боку 
дзяржавы ў любыя праявы грамадзянс-
кай актыўнасці, — лічыць праваабаронца 
Алена Танкачова. — Па нейкай "разна-
радцы" дзяржаўныя органы дэманструю-
ць меры крайняй засцярогі.

Мабыць, пікеты, мітынгі і шэсці, даз-
воленыя за гэты год уладамі, можна пе-
ралічыць па пальцах. Месцы, адведзеныя 
для масавых мерапрыемстваў, — старыя 
паркі, пляцоўкі ў спальных раёнах — хут-
чэй, нагадваюць рэзервацыі, куды ад-
праўляюць тых, хто ўспамінае аб свабод-
зе слова і праве на мірныя сходы.

Назваць такую палітыку ўлад разум-
най нельга, лічыць Алена Танкачова.

 У канцы лістапада ўвайшлі ў сілу 
папраўкі ў Закон "Аб масавых мерапры-
емствах", якія ўскладнілі правядзенне 
акцый і далі дадатковыя паўнамоцтвы 
супрацоўнікам міліцыі і спецслужбаў. Чы-
ноўнікі прызначэнне новага закона асаб-

ліва не ўтойвалі.
— Тыя, хто спрабуе раздуць пажар 

масавых выступаў, беспарадкаў і хоча 
актывізаваць людзей, атрымалі аддачу, 
— заявіў, каментуючы БелТА ўхвален-
не паправак, першы прарэктар Акадэ-
міі кіравання пры Прэзідэнце Беларусі 
Аляксандр Іваноўскі.

"Аддачу" за спробы актывізаваць бе-
ларусаў апазіцыя, праўда, атрымлівала і 
раней. Але 2011 год асабліва адзначыўся 
шэрагам гучных судовых працэсаў. Пад 
рэпрэсіі трапілі не толькі прадстаўнікі 
палітычнай апазіцыі, але і журналісты, і 
праваабаронцы. Па падзеях 19 снежня 
2010 года на плошчы Незалежнасці ў Мін-
ску былі асуджаны 44 чалавекі, сярод іх 
трое экс-кандыдатаў у прэзідэнты. Тыя, 
хто адстойваў сваё права выбіраць ула-
ду, атрымалі турэмныя тэрміны ад 2 да 6 
гадоў.

Разабраўшыся з Плошчай, улада ўсё 
лета ганялася за «мычащими и хлопаю-
щими». Аднак вырашальны (і жорсткі) 
удар зведалі праваабаронцы, якія ўвесь 
год абаранялі іншых.

Аб тым, у якой сітуацыі вымушаны пра-
цаваць беларускія праваабаронцы, рас-
павёў у верасні на канферэнцыі АБСЕ па 
правах чалавека супрацоўнік правааба-
рончага цэнтра "Вясна" Валянцін Стэфа-
новіч: «На працягу некалькіх месяцаў 5 
разоў супрацоўнікі міліцыі і дзяржбяспекі 
ўрываліся ў офіс арганізацыі, праводзілі 
ператрусы дома ў Алеся Бяляцкага». Ціск, 
па словах Стэфановіча, адчулі ўсе права-
абарончыя арганізацыі. У пераважнай 
большасці актывістаў прайшлі ператру-
сы.

Кіраўнік "Вясны" Алесь Бяляцкі 24 

лістапада быў асуджаны на 4,5 года паз-
баўлення волі з адбываннем пакарання 
ў калоніі ўзмоцненага рэжыму і канфіска-
цыяй маёмасці. «Вясна» назвала прысуд 
Бяляцкаму расправай за яго правааба-
рончую дзейнасць.

паКараць нельга памілаваць
Між тым у руках дзяржавы апынулася 

не толькі свабода, але і жыццё беларусаў. 
Рэспубліка Беларусь — адзіная краіна ў 
Еўропе, дзе выконваюць смяротныя пры-
суды.

— Больш за 15 гадоў беларускія права-
абаронцы выступаюць супраць смярот-
нага пакарання, — кажа праваабаронца 
Алена Танкачова. — Больш за 15 гадоў 
дэмакратычная, прававая, сацыяльная 
дзяржава Рэспубліка Беларусь тлумачы-
ць грамадзянам і міжнароднай суполь-
насці, што выносіць смяротныя прысуды 
і выконвае іх згодна з Канстытуцыяй Рэс-
публікі Беларусь, нацыянальным закана-
даўствам, вынікамі рэферэндуму і абапі-
раючыся на грамадскае меркаванне, якое 
падтрымлівае смяротнае пакаранне.

Цяпер памілаваць "смяротнікаў" можа 
выключна прэзідэнт. Праўда, за час прэзі-
дэнцтва Аляксандра Лукашэнкі толькі 
адзін з больш як сотні вынесеных пры ім 
смяротных прысудаў быў заменены на 
пазбаўленне волі.

Па словах Танкачовай, усе раней вы-
несеныя ў Беларусі смяротныя прысуды 
ААН лічыць "грубымі парушэннямі між-
народных стандартаў у сферы правоў 
чалавека". Аднак ні разу беларускім пра-
ваабаронцам і міжнародным арганіза-
цыям не ўдалося прадухіліць выкананне 
прысудаў.

10 снежня ў краінах ААН адзна-
чаецца Дзень правоў чалавека. У 
гэты дзень у 1948 годзе ў Парыжы 
Генеральная Асамблея ААН прыняла 
тэкст Усеагульнай дэкларацыі пра-
воў чалавека.

 Да веДама

правы чалавеКа 

Рэпрэсіі  супраць  палітычных вязняў  усё  роўна  працягваюцца

Смяротны прысуд "віцебскім тэрарыс-
там" Кавалёву і Канавалаву праваабарон-
ца называе "тэсціраваннем грамадскай 
думкі аб вінаватасці і неабходнасці пры-
мянення выключнай меры пакарання".

Часу на падачу прашэння аб паміла-
ванні ў Дзмітрыя Канавалава застаецца 
ўсяго нічога — 10 дзён з моманту атры-
мання копіі прысуду 6 снежня. З прось-
бай аб памілаванні да Лукашэнкі ўжо 
звярнуліся асуджаны Уладзіслаў Кавалёў 
і яго маці.

— Уладзіслаў напісаў, што не прызнае 
сваю віну. Ён напісаў, што не вінаваты ва 
ўчыненні гэтых страшных злачынстваў і 
не ўчыняў іх, — распавяла Любоў Кавалё-
ва на прэс-канферэнцыі 9 снежня.

Нагадаем, што тыдзень назад, падчас 
рабочай паездкі ў Івацэвіцкі раён Брэс-
цкай вобласці, прэзідэнт паабяцаў жур-
налістам "прыняць рашэнне ў найбліжэ-
йшы час", аднак у яго спагадлівасць мала 
хто верыць.

міжнародны націсК ці гронКі 
народнага гневу?

Парушэнні правоў чалавека ў Беларусі 
выклікаюць занепакоенасць не толькі 
праваабаронцаў у краіне, але і міжнарод-
ных структур.

Напярэдадні Дня правоў чалавека 
праваабарончая арганізацыя Amnesty 
International перадала ў Адміністрацыю 
прэзідэнта больш за 160 тысяч петыцый 
з 30 краін з патрабаваннем увесці ў Бела-
русі мараторый на смяротнае пакаранне.

Занепакоенасць парушэннямі правоў 
чалавека ў Беларусі неаднаразова вы-
казвалі прадстаўнікі АБСЕ, ААН, кангрэ-
са ЗША, Еўракамісіі і іншых уплывовых 
структур. 

— Стан правоў чалавека — гэта прад-
мет міжнароднага інтарэсу, увагі і кантро-
лю. Гэта выразна зафіксавана ў першую 
чаргу ў дакументах АБСЕ, у Дэкларацыі 
саміта АБСЕ, з якой наша краіна ў асобе 
прэзідэнта пагадзілася год таму ў Аста-
не. Таму крытыка з боку міжнароднай 
супольнасці наконт таго, што адбыва-
ецца ў Беларусі, цалкам зразумелая і 
аб'ектыўная, — лічыць старшыня БХК.

— Праўда, механізмы ААН належным 
чынам працуюць тады, калі ёсць палітыч-
ная воля дзяржавы, — адзначае праваа-
баронца. — Але ўсё ж яны працуюць.

Па словах Алега Гулака, сітуацыя з пра-
вамі чалавека ў Беларусі можа змяніцца ў 
выніку комплексу фактараў: «Гэта і націск 
міжнародных структур, і пазіцыя людзей 
у краіне».

Беларусы, як вядома, цярплівыя, аднак 
каталізатарам незадаволенасці народа 
могуць стаць цалкам празаічныя факта-
ры — рост коштаў, беспрацоўе, мізэрныя 
заробкі.

— Цяпер улада аказваецца сам-насам 
не з палітычнымі актывістамі або праваа-
баронцамі, а з цэлымі сацыяльнымі плас-
тамі беларускага грамадства, — заяўляў 
у сваім выступе ў ліпені на сумесным па-
сяджэнні камітэтаў Еўрасаюза па міжна-
родных пытаннях і па пытаннях правоў 
чалавека Алесь Бяляцкі.

“У гэтым годзе мільёны людзей выра-
шылі, што надышоў час адстаяць свае 
правы. Яны выйшлі на вуліцы і запатра-
бавалі перамен”, — гаворыцца ў паве-
дамленні Арганізацыі аб'яднаных нацый, 
якое з’явілася напярэдадні Дня правоў 
чалавека 10 снежня 2011 года. 

Ці надыдзе такі час і для беларусаў?
веРа БУлГач

я. чырыКава:  
вам, БеларУсы, 

цяЖэй
адной з найбольш актыўных уд-
зельніц паслявыбарчых пратэстаў 
у расіі была яўгенія чырыкава.

Яна выступала на мітынгах на Чыстых 
Прудах і на Балотнай. Вядомасць да Чы-
рыкавай прыйшла пасля акцый у абарону 
Хімкінскага лесу.

«Наша Ніва»: Як вам удалося злад-
зіць такія масавыя акцыі?

Яўгенія Чырыкава: Набалела. Мне зда-
ецца, што ў расійскім грамадстве пайшоў 
працэс кансалідацыі. Бо мы ўсе супраць 
«Партии жуликов и воров». І рускія, і не, і 
багатыя, і бедныя. Калі рух пачаўся ў 80 га-
радах краіны, калі кіпяць сацыяльныя сеткі, 
то гэта моцна. Лічу, што нездарма правяла 
9 снежня ў мэрыі Масквы, каб дамовіцца аб 
мірнай акцыі. Нам не трэба крыві, не трэ-
ба бясчынстваў. Многія людзі першы раз 
выйшлі на акцыю, было важна, каб супраць 
іх не ўжываліся дубінкі амонцаўцаў.

«НН»: Што будзе 24 снежня?
ЯЧ: Цяпер для нас важней за ўсё 

аб’яднаць намаганні з палітычнымі сіламі 
самых розных поглядаў. Нам трэба сябра-
ваць і разам праводзіць гэтую акцыю.

«НН»: Што могуць зрабіць для вас 
беларусы?

ЯЧ: Могуць пісаць хаця б словы пад-
трымкі ў інтэрнэце. Гэта таксама важна. 
Вам усё ж нашмат цяжэй. У вас ёсць паліт-
зняволеныя, вас збіваюць.

«НН»: А дзе гарантыя, што расійская 
ўлада не пачне карыстацца досведам 
Лукашэнкі?

ЯЧ: Расія — вельмі вялікая краіна. Тут 
будзе цяжэй так рабіць. А яшчэ, у адроз-
ненне ад Лукашэнкі, рахункі расійскага 
кіраўніцтва знаходзяцца ў заходніх бан-
ках, таму наўрад будзе нешта падобнае.

«НН»: Адзіны лідар на прэзідэнцкіх 
выбарах будзе?

ЯЧ: Не. У нас шмат’ядравае грамадс-
тва. Нельга адным чалавекам задаволіць 
усіх. У нашай рознасці і палягае сіла.

«НН»: Што будзе, калі кіраўніцтва 
краіны не прыслухаецца да вашых 
патрабаванняў новых выбараў?

ЯЧ: Народ узбунтуецца. Мне здаецца, 
што расійцы доўга церпяць, але потым ка-
жуць сваё важкае слова. У 1905-м улада за-
сталася глухой да патрабаванняў людзей. І 
гэта скончылася 1917-м.

ЯЎГеНІЯ чыРыКава
Нарадзілася ў 1976 у Маскве. Лі-

дарка «Руху ў абарону Хімкінскага 
лесу», прадпрымальніца. Падпісант-
ка звароту «Пуцін павінен сысці». За-
мужам, гадуе дзвюх дачок.

Да веДама

па-БеларУсКУ

Так хочацца, каб калі-небудзь гэты дзень стаў сапраўды радасным

Ісус спытаўся ў яго:
як тваё імя?
Той сказаў: «Легіён»,
бо шмат дэманаў
увайшло ў яго.
Лукі 8:30

Друзлы ўсходні чалавек з чорнымі ва-
чыма купляе ў нас на складзе ў Купліне 
жалеззе.

— Герой, — ціхенька піхае мяне лок-
цем галоўны інжынер Максімавіч, — ва-
яваў у Прыбалтыцы, Югаславіі, Чачні…

— Што, праўда? — пытаюся.
— Ну.
— Як у французскім «Замежным легіё-

не»?
— Легіёне? Ну так, як у легіёне.
— І людзей забівалі?
— А як і ўсе.
— І цяпер пайшлі б?
— Канечне.
— А чаму?
— Я прысягу даваў.
— Каму, Савецкаму Саюзу? Дык Савец-

кага Саюза ўжо няма.
Друзлы ўсходні чалавек ускідвае на 

мяне чорныя-чорныя вочы і бахае ва 
ўпор:

— А што, лепш каб туды Амерыка ўлез-
ла?!

Разваліўся, рассыпаўся СССР, а яго ас-
колкамі, шрубкамі і цэлымі механізмамі, 
быццам запчасткамі нейкага гіганцкага 
кібарга-трансформера, Беларусь дагэ-
туль проста кішыць.

Савецкі Саюз знік роўна 20 гадоў таму. 
Тады назва маленькай вёсачкі Віскулі ў 
Пружанскім раёне, у глыбіні Белавежскай 
Пушчы, з нясцерпным віскам успарола 
ўвесь свет. Тое, што не ўдалося ніводна-
му магутнаму ворагу савецкай імперыі, 
раптам адбылося ў Беларусі.

Калі чуеш «Віскулі», увушшу — рэзкае 
вясковае рэха: дзень, калі б’юць кабана. 

Ён крычыць, раве надрыўна, аж душу 
выварочвае — і свінні па ўсёй вёсцы па-
чынаюць масавы суладны віск. Пералівіс-
ты, шматгорлы, дзікі, у гулкім марозным 
паветры асабліва жудасны. Віскулі на ўсё 

наваколле. Як у Евангеллі, калі Ісус выгнаў 
легіён бесаў з вар’ята ў гурт свіней, і тыя 
ашалелі, «і кінуўся гурт з урвішча ў мора, 
і патануў».

Днямі праз Пушчу пусцілі новую даро-
гу Брэст—Гродна. Прыгажосць. Краявіды. 
Падземныя пераходы ў месцах міграцый 
жывёл. Турыстычныя знакі. Ціха, урачыс-
та. І ніхто не вішчыць.

Пушча — заўсёднае, з часоў Вітаўта, 
логвішча загнаных беларусаў: змоўшчы-
каў, канфедэратаў, паўстанцаў, партыза-
наў, сховішча Урублеўскага, Харэўскага, 
Рагулі, Урбановіча; радзіма Нямцэвіча, 
Карпінскага, Крашэўскага, Панятоўска-
га… Месца грандыёзнага забою зуброў і 
ласёў для Вялікай вайны перад Грунваль-
дам; паляўнічы рай Жыгімонта Аўгуста, 
Мікіты Хрушчова, Леаніда Брэжнева; зям-
ля, зрытая на нявымерную глыбіню сак-
рэтнымі бункерамі і ракетнымі шахтамі.

Толькі ў глыбокіх беларускіх лясах ды 
балотах магчыма было ўтапіць такую аг-
рамаду зла.

Памятаю: мне чатырнаццаць, за акном 
бела-бела, светла-светла ад снегу, свежа-
свежа, і навіна: СССР больш няма. Беларусь.

Маленькі, утульненькі паляўнічы до-
мік. Крыштальныя кілішкі. Светлы, свежы 
бел-чырвона-белы сцяжок. Упалявалі-
такі звера!

Векавечны напеў, далячыняў смуга
У чаканні зары, што заблішча сляпушча…

Як свая мне твая векая туга,
Белавежская пушча,
Белавежская пушча!
А такое ж хараство, асабліва ў снежні!
Ох, як сёння хочацца ім, чыё імя ле-

гіён, каб ані Белавежскай пушчы, ані таго 
снежаньскага дня не было ніколі! Саюз-
ная дзяржава… Мытны саюз… Еўразій-
ская эканамічная прастора… Еўразійскі 
саюз… І агукаецца: Віскулі, Віскулі, Віс-
кулі…

Зноў імперыя? Ласкава запрашаем у 
Белавежскую пушчу.

З часоў Вавілонскай вежы чалавецтва 
будуе каласальныя імперыі, а Госпад іх 
разбурае. Светла, ціха і лёгка. СССР, най-
вялікшая ў гісторыі бязбожная імперыя, 
была разбурана ў Беларусі гэтак жа, як 
калісьці Егіпецкая, Асірыйская ці Рымская. 
Надыходзіць час, і з подыхам духу спару-
ды людской пыхі рассыпаюцца ў прах.

Чалавечая веліч вечна пнецца адгарад-
зіцца ад свабоды, любові і праўды бетон-
нымі сценамі, бункерамі, грудамі зброі і 
горамі трупаў. Але на зямлі ёсць месца, 
дзе ў туманнай смузе цудам, быццам пры-
віды, знікаюць цені і сцены, змрок і страх, 
лютасць і само зло, і, як тады, у Гадарын-
скай краіне на беразе Галілейскага мора, 
людзі раптам спыняюцца перад пранізлі-
вым адчуваннем — тут Бог.

Павел СевЯРыНец, КУПлІН, 
http://nn.by/

БеларУсКая глыБіНя. вісКУлі

Віскулі  ўвайшлі  ў  гісторыю  як  месца,  дзе  быў  пахаваны  СССР


